
sþ. 641. Tillaga til þingsályktunar [295. mál]
um skipan nefndar til að gera tillögur um breytingar á stjórnarskrá o. fl.

Frá allsherjarnefnd.

Alþingi ályktar, að umboð núverandi stjórnarskrárnefndar falli niður nú þeg-
ar, en skipuð verði ný nefnd 7 manna, eftir tilnefningu þingflokka. tveir frá tveim
stærstu þingflokkunum, hvorum um sig, og einn frá hverjum hinna, til að endur-
skoða stjórnarskrána, til að gera tillögur um breytingar og þá sérstaklega á kjör-
dæmaskipan og enn fremur á ákvörðun stjórnarskrár og lögum um Alþingi og á
kosningalögum.

Nefndin skili tillögum sínum í tæka tíð, svo unnt sé að leggja þær fyrir næsta
þing.

Greinargerð.
Fyrir allsherjarnefnd sþ. hafa legið á þessu þingi ýmsar tillögur er varða

kjördæmaskipan, kosningar til Alþingis og starfshætti Alþingis. Enn fremur hafa
verið lögð fram mörg frumvörp sama efnis.

Árið 1972 var skipuð stjórnarskrárnefnd og hafa menn lengi beðið eftir til-
lögum þeirrar nefndar, og hefur því ölIumtiIIögum og þingmál um, sem snerta
stjórnarskrá, Alþingi og kosningalög, verið slegið á frest.

Í upphafi þings ~ýsti ríkisstjórnin yfir þeim vilja sínum að efna til viðræðna
þingflokka um ofangreind mál. Einhverjar viðræður munu hafa farið fram, en
þær hafa engan árangur borið, m. a. vegna þess að stjórnarskrárnefnd hefur eng-
um tillögum skilað og virðist að mestu óstarfhæf.

Af þessum ástæðum telur allsherjarnefnd rétt að núverandi stjórnarskrárnefnd
verði leyst frá störfum og skipuð verði ný nefnd með ákveðnara verksvið, eins
og tekið er fram í tillögugreininni.


